
 

 

 

Espediente mota: Administrazio kontratazinoa 
Kontratua: Zerbitzu Publikoaren kudeaketarako kontratua, prozedura 
negoziatua publizitatearekin.  
 
 

 
HIRUBUSAREN (BERMIBUSA) ZERBITZU PUBLIKOAREN 

KUDEAKETARAKO EMAKIDA KONTRATUAREN 
ADMINISTRAZIO-BALDINTZA ZEHATZEN ORRIAK 
PROZEDURA NEGOZIATU  BIDEZKO ESLEIPENA 

 
 
 

 
I.- KONTRATUAREN EDUKINA 
 
 

1. KONTRATUAREN XEDEA 
 

Bermeoko hirubusaren (Bermibus) zerbitzu publikoaren kudeaketa burutzea 
izango da, emakida bidez. 

 
 

2. EPEA 
 

Zerbitzua kudeatzeko epea, urtebetekoa izango da, urtez urte, lau urtera arte 
luzatu ahal izango dana, gehienez, Udalak egoki ikusten badauen. 

 
 
3. KONTRATUAREN PREZIOA 
   
  Kontratuaren prezioa  lehenengo urterako, 62.500 €-koa da, BEZ kanpo. BEZari 
dagokion zenbatekoa 4.375 eurokoa da (Danatara: 66.875 €.). 
 
  Eskaintzaileek  diru kopuru hori hobetu daikee, baina beti ere, kontuan hartuko 
da eskaintzaileek hobetutako prezio horretan Balio Erantsiaren gaineko Zerga (BEZ) 
kanpo dagoela: Nolanahi ere, eskaintzaileak, adierazi beharko dau zein dan prezioa eta 
zein dan BEZari dagokion diru zenbatekoa. 

  
 
4. FINANTZIAZIOA 
  
 Kontratuaren prezioa ordaintzeko behar beste diru aurreikusiko 2.010 urteko 
aurrekontuaren kontura eta, kontratazino espedientea, zuzkidura nahikoa egotearen 
baldintza etengarriagaz bideratzen da, Sektore Publikoko Kontratuen 30/2007 Legeko 
94.2. artikuluak aurreikusten dauanaren arabera. 
 

Hori dala eta, esleipenak ez deutso esleipendunari inolako eskubiderik emongo 
udalaren aurrean, harik eta aurrekontuan behar beste diru aurreikusi arte. Hala ere, 
kreditu egoki eta nahikoa finkatuko ez balitz eta, horren ondorioz, esleipena egin 
ostean udalak kontratua egiteari uko egin beharko balio, esleipendunak ez luke 
udalaren kalte-ordainik jasotzeko eskubiderik izango. 



 

 

 
 
5. NOLA ORDAINDU 
  
  Prezioa hilero ordainduko da, behin faktura egokia aurkeztu eta, eskumendun 
organoak onartu ondoren. Ordainketa, faktura egokia aurkeztu eta hurrengo 30 egunen 
barruan egin beharko da derrigor. 
 
 
6. PREZIOAK BERRAZTERTZEA 
 
 Kontratu honen prezioa berraztertzeko, honako formula erabiliko da: aurreko 
urteko KPIaren % 85. 
 
  
7. BERMEAK 

 
Esleipendunari behin-behineko esleipena jakinarazten zaionetik 15 egun 

balioduneko epean, esleipendunak behin betiko bermea sartu beharko du Udaleko 
Diruzaintzan, hau da, esleipen prezioaren %5, BEZ kanpo.                  
   
 Kontratuaren epea amaitzen denean, berme hori esleipendunari itzuliko zaio, 
osorik edo, bidezkoa bada, zati batean, baldin eta kontratuko betebehar guztiak beterik 
badaude.  
 

Kontratazinoan parte hartzeko, behin-behineko bermea aurkeztu beharko dabe 
lizitatzaileek. Berme hori,  lizitazio prezioaren %3ko zenbatekoa (BEZ kanpo) izango dau, 
hau da, 2.006,25 euro Berme hori kontratuaren behin-betiko esleipena egin ondoren 
ofizioz itzuliko jake lizitatzaileei. 

   
 
8. KONTRATUA BURUTZEA 
 
  Zerbitzua, xehetasun tekniko eta administrazio-baldintzekin bat etorriz kudeatuko 
da. Dana dala, Administrazioak, kontratuak dirauen bitartean, interes publikoak eskatzen 
dauzan aldaketak egiteko aukera izango dau, 30/2007 Legeko 258. artikuluaren arabera.  
 
   Kontratua esleipendunaren gain eta kontura burutuko da, baldintza agiri honetan 
eta baldintza teknikoen agirian finkatutako baldintzak zehatz jarraituz. 
   
  Kontratua Udalaren zuzendaritza, ikuskapen eta kontrolaren pean burutuko da, 
eta Udalak idatziz nahiz ahoz erabili ahal izango dauz ahalmen horreek. 
 
  Esleipendunari edo honen agindupekoei egotz dakiekeen egite edo ez-egiteren 
baten ondorioz, Administrazioak uste izaten badau kontratua behar bezala burutzea 
kolokan dagoela, kontratua behar bezala burutu daiten beharrezkotzat jotzen dauzan 
neurriak hartu daitezala agindu ahal izango dau. 
 
  Era berean, aitatutako legeko 261. eta 262. artikuluen arabera, Administrazinoak, 
bai esleipendunaren ez betetzeagaitik eta, baita be interes orokorrak halan eskatzen 
daualako, zerbitzuan esku hartzeko, zerbitzua kentzeko edota zerbitzua erreskatatzeko 
ahalmena izango dau, esleipendunak eduki leikezan indemnizatze eskubide edo 
betebeharren kalte barik. 
 
  Erabiltzaileek zerbitzua erabiltzeagaitik ordaindu beharreko tarifak aldatzeko 



 

 

aukerea ere izango dau Administrazinoak. 
 
 
9. ESLEIPENDUNAREN LAN-EGINKIZUNAK 
 
   
   Esleipendunak lanaren, Gizarte Segurantzaren eta laneko segurtasun eta 
higienearen arloan indarrean dagozan legezko xedapenak bete behar dauz. 
Administrazioak ez dau inolako erantzukizunik izango xedapen horreek betetzen ez 
badira. 
 
   Lanak egiten jardungo dauan enpreseak, hau da, esleipendunak, udalari eta 
herritarrei jagokenean, aurrez-aurreko harremon, txosten eta azalpen guztiak, ahozko 
zein idatzizkoak, euskeraz burutu beharko dauz. Udalak euskera baino ez dau erabiliko 
bere harremonetan, idatzizko zein ahozkoetan, eta ez dau inolako itzulpenik eskeiniko. 
 
   Lan arriskuen prebentzinoa dala eta, 31/1995 Legeak xedatzen dauana bete 
beharko da zehatz, besteak beste: 
 

- Laneko arrisku eta lan osasunaren prebentzinoa planifikatu eta, eta, 
aldikako ebaluaketak egin. 
- Prebentzinoko neurri kopuru koherente eta orokorrak ezarri eta euren 
efektibotasuna kontrolatu. 
- Lan arrikuen eta lan osasunaren prebentzinoan, langilearekiko 

betebeharrak bete beharko dauz zehatz, hala nola, parte hartze eskubidea, 
informazino eskubidea, formakuntza eta komunikazino eskubidea. 

 
Era berean, esleipendunak, kontratu honen xede zehatzerako Lan Arriskuen 

Prebentzinorako Plana aurkeztu beharko dau eta, zerbitzu honetara atxikitutako 
langileriaren formazino egokirako bideak ezarriko dauz. 
 
 
 
10. ESLEIPENDUNAREN ERANTZUKIZUNA KONTRATUA BURUTZERAKOAN 
BESTE BATZUEI KALTEAK ERAGITEN BADEUTSEZ. 
 
 Esleipendunaren ardura da kontratuko eragiketen ondorioz sor leikezan kalteak 
eta galerak bere gain hartzea, Sektore Publikoaren Kontratuen 30/2007 Legearen 198. 
artikuluan xedatutakoarekin bat etorriz. 
 
 Hori horrela, garraio zerbitzu honegaz sortu leukiezan kalte eta galerei aurre 
egiteko, esleipendunak, erantzukizun zibilari  era mugabako batetan aurre egiteko, 
egokia dan aseguru polizea eukiko dau kontratatuta eta, Udalak, baldintza hau 
kontratuak irauten dauan denbora guztian zehar betetzen dauala ziurtatzeko, aseguru 
polizaren eukitea era egokian kreditatu daiten eskatu ahal izango dau uneoro. 

 
 
11. KONTRATUA ALDATZEA 
 
   Herri-onurako arrazoiak dirala eta, Udalak kontratua aldatu ahal izango dau, 
behar berriak edo ustegabeko arrazoiak sortzen diranean. Esleipendunak ez dau inolako 
kalte-ordainik jasoteko eskubiderik izango, Sektore Publikoaren Kontratuen 30/2007 
Legean  ezarritakoaren kalterik gabe. 
 
 



 

 

12. BERME-EPEA 
 
 Kontratuaren izaera dala eta, ez da berme eperik aurreikusten. 
 
 
13. ESLEIPENDUNARI EZARRI BEHARREKO ZIGORRAK BALDINTZAK BETETZEN 
EZ BADITU  
 
 A) KONTRATUA BURUTZEKO EPEAK DIRELA ETA 
 
 Esleipendunaren erruagatik, kontratua burutzeko epe osoa edo epe partzialak 
igarotakoan kontratua burutu gabe badago, Administrazioak bi aukera izango ditu: 
kontratua bertan behera utzi eta bermea bereganatzea, edo kontratua burutu arte 
igarotzen den egun bakoitzeko diru-zigorra ezartzea: egunean 0,20 euro kontratuaren 
prezioaren 1000  euroko (196. Artikulua). 
 
 Atzerapenagatiko zigorren guztizko zenbatekoak kontratuaren prezioaren 100eko 
5aren multiploren bat jotzen duen bakoitzean, kontratazio-organoak aukera izango du 
kontratua bertan behera uzteko edo zigor gehiago ezarri eta burutzapenean aurrera egin 
dadila erabakitzeko. 
 
 
 B) PRESTAZIOEN BURUTZAPEN PARTZIALA DELA ETA 
 
  Esleipendunak, bere erruagatik, kontratuko prestazioen burutzapen partziala 
epean bukatzen ez badu, Administrazioak bi aukera izango ditu: kontratua bertan behera 
uztea edo baldintza administratibo berezien orrietan aipatzen diren zigorrak ezartzea 
(196.7. Art).                                       
 
14. KONTRATUA AMAITZEKO ARRAZOIAK 
 
   Kontratua amaitzeko arrazoiak Sektore Publikoaren Kontratuen 30/2007 
Legearen 206 eta 262 artikuluetan azaltzen direnak izango dira. 
 
 
15. ADMINISTRAZIOAREN ESKUBIDEAK  
 
 Administrazioari dagokio a) kontratua interpretatzea, b) kontratuan sor daitezkeen 
zalantzak ebaztea, c) herri-onurako arrazoiengaitik kontratua aldatzea, d) kontratuari 
amaiera emotea eta amaiera horren ondorioak zehaztea, Herri Administrazioen 
Kontratuei buruzko Legearen Testu Bateginean eta horren Araudi Orokorrean ezarritako 
muga, baldintza eta ondorioei eutsiz. 
 
  
 

II.- KONTRATATZEKO JARDUNBIDEA 
 
 
16. LIZITAZIO IRAGARKIA 
 
   Publizitateagazko prozedura negoziatuaren aurrean aurkitzen garanez, 30/2007 
Legeko 156.b) artikuluaren arabera,  kontratazio organoak lizitazio iragarkia iragarriko 
dau udal web orrialdeko Kontratugilaren Profila atalean. 
 
 



 

 

17. ESLEIPENA EGITEKO BIDEA ETA MODUA 
 
  Kontratu honen esleipena negoziazio bidez egingo da, Sektore Publikoaren 
Kontratuen 30/2007 Legearen 160, 161 eta 162. Artikuluetan bat etorriz, testu horren 
156.b)  artikuluan jasotako kasua baita. 
 
   Edozein alderdi ekonomiko, tekniko edo logistiko negoziatu daiteke parte-
hartzaileekin, kontratuaren gaiari lotuta badago. 
 
   Lanak egiten jardungo dauan enpreseak, Udalari eta herritarrei jagokenean, 
aurrez aurreko harremon, txosten eta azalpen guztiak, ahozko zein idatzizkoak, 
euskeraz burutu beharko dauz. Era berean, Udalak euskera baino ez dau erabiliko bere 
harremonetan, idatzizko zein ahozkoetan, eta ez dau inolako itzulpenik eskeiniko. 
 
 
18. KONTRATATZEKO GAITASUNA ETA KAUDIMENA 
 

Zuzenbideko eta jarduteko gaitasuna duten pertsona fisiko zein juridikoek parte 
hartu ahal izango dute kontratazio-jardunbide horretan, baldin eta beren kaudimen 
teknikoa eta ekonomikoa frogatzen badituzte, eta kontratatzeko debekuren bat ez 
badute, Sektore Publikoaren Kontratuen 30/2007 Legearen 49. artikuluan adierazitako 
arrazoiak direla eta. Kaudimena egiaztatzeko eta ebaluatzeko bideak honeek izango 
dira: Kaudimen ekonomikoa egiaztatzeko, 30/2007 Legeko 64.1.a) artikuluan xedatutako 
bidea erabiliko da eta, kaudimen teknikoa egiaztatzeko, aldiz, partehartzaileek azken 
bost urteetan, 12 hilabetean gitxienez (segiduan zein zatika), eguneroko 
maiztasunagaz eta ordutegi jakin batetan, edozein uri edo herri barruko kale 
ezbardinak zeharkatuz, ibilbide jakin bat eginez eta geraleku jakin batzuetan jendea 
jasoz, garraio zerbitzu publikoa zein pribatua emon dabela kreditatu beharko dabe. 

 
Bestalde, kontutan eukita zerbitzu publiko hori hainbat erabiltzaileeri eragingo 

deutsoela, esleipendunak erabiltzaileen arretarako bulego bat eduki beharko dau 
derrigor Bermeoko herrian, ordutegi honen arabera zabalik egongo dana: astelehenetik 
barikura, 9:30etatik 13:30etara.  
 
 Pertsona fisiko edo juridikoek beren kabuz edo baimendutako ordezkarien 
bitartez kontratatu ahal izango dute. Ordezkariek kontratatuz gero, berariaz emandako 
ahalorde askietsia erabili beharko dute. Pertsona juridiko baten ordez bertako kideren 
bat azaltzen denean, ordezkari izateko ahalmena duela frogatu beharko du agiri bidez. 
Bi kasuetan ere, kontratatzeko gaitasunik eza dakarten arrazoiak, gorago aipatutakoak, 
ordezkariari ere aplikatu behar zaizkio. 

 
 Gainera, lehiatzaileen jarduera nagusiak zerikusi zuzena izan behar du kontratu 
honen gaiarekin, eta haien erakundeak kontratua burutzeko behar beste giza baliabide 
eta baliabide material eduki behar ditu. 
 
 
19. ESLEIPEN IRIZPIDEAK 
 
 Esleipena egiterakoan, honako irizpide honeek hartuko dira kontutan: 
 
 Prezioa: % 60. 
 Zerbitzua kudeatzeko proiektua: %10. 
 Enpresearen kalitatea kreditatzeko egiaztagiriak: % 10. 
 Bestelako hobakuntzak: %20. 
 



 

 

  
20. PROPOSAMENAK AURKEZTEA 
 
 Kontratazio honen baldintza plegu tekniko-administratiboak, honako lekuan, 
ordutegian eta epean aztertu eta proposamenak aurkeztu ahal izango dira: 
 
 LEKUA: BERH@Z BULEGOA. Ertzilla kalea 6-8 48370 BERMEO 
 ORDUAK: Astelehenetik barikura  08:30-14:30. Martitzenatan eta eguenatan 
16:30 – 19:00. Larunbatetan 10:00 – 13:00. *Udan arratsaldeetan itxita egongo da 
bulegoa. 
 EPEA: 10 egunetan iragarkia Bermeoko Udaleko Web orriko Kontratugilearen 
Profilean publikatu eta hurrengo egunetik zenbatzen hasita.  
 

 
Lehiatzaileek kartazal bakarra aurkeztu beharko dute itxita (“A” kartazala). “A” 

kartazalaren azpititulua hau izango da: “KONTRATATZEKO GAITASUNA ETA 
KAUDIMENA”. Hona hemen aurkeztu beharreko agiriak: 

 
      a) Lehiatzailearen edo haren ordezkariaren nortasun-agiriaren fotokopia, eta horrez 
gain, beste pertsona edo erakunde baten izenean badihardu, notario-ahalordea. 
     

- Lehiatzailea persona juridikoa izanez gero: 
 

- Dagokion Erregistro publikoan behar bezala erregistratutako eskritura edo 
eratze dokumentua, estatutuak edo sortze data. 

- Administrazioarekin kontratatu ahal duela egiaztatzen duen eskritura edo 
ziurtagiria, proposamena sinatzen duenaren alde. 

- Arduradunaren NAN. 
 

- Kontratatzeko debekurik ez duela aitortzea (II Eranskina). 
 

- Zerga-betebeharrak nahiz Gizarte Segurantzakoak betetzen dituela  kreditatzen 
dituzten ziurtagiriak. 
 

- Ekonomi Jardueren gaineko Zergan, kontratuaren gaiari dagokion epigrafean 
hain zuzen ere, alta eman diotela frogatzeko, lehiatzaileak alta-agiria aurkeztuko 
du, uneko ekitaldian bertan hartua badu, edo EJZren azken ordainagiria, 
gainerako kasuetan. Beti ere, zerga horren matrikulan bajarik hartu ez izanaren 
erantzukizunpeko adierazpena erantsiko du. 

 
- Eskatutako dokumentu eta baliabideen bidez behar bezala egiaztatutako 

kaudimen tekniko edo profesionala (Pleguetako 18. Atalean finkatutakoaren 
arabera). 

 
- Eskatutako dokumentu eta baliabideen bidez behar bezala egiaztatutako 

ekonomia eta finantza-kaudimena ((Pleguetako 18. Atalean finkatutakoaren 
arabera). 
 

- Erabiltzaileen arretarako bulego bat zabaltzeko konpromisoaren agiria 
 

- Udalaren diruzaintzan behin-behineko bermea eman izanaren frogagiria. 
 
*Eusko Jaurlaritzako Kontratisten Erregistro Ofizialean edota Bizkaiko Foru Aldundiaren 
Lizitatzaileen Erregistroan izena eman badago, aipatutako dokumentazioaren ordez hau 
aurkeztu beharko da: 

mailto:BERH@Z


 

 

 
- Eusko Jaurlaritzako Kontratisten Erregistroan izena emanda dagoen   

indarreko egiaztagiria. 
- Egiaztagirian jasotako datuak eta egoerak baliozkoak diren eta indarrean 

dauden zinpeko aitorpena (IV. Eranskina). 
 

Jatorrizko agiriak edo kopiak aurkez daitezke. Kopiak aurkeztekotan, behin-betiko 
esleipena egin orduko, Administrazioak edo notarioak behar bezala kautotu edo 
egiaztatu behar ditu. 
  

Lizitazio baldintzak betetzen dituzten enpresei proposamena aurkezteko gonbitea 
bialduko zaie. Proposamen hori aurkezteko epea 15 egunekoa (izango da, gonbitea 
bidaltzen denetik zenbatzen hasita. 

 
Proposamena “B” kartazalean sartuko da. Kartazal horren titulua hau izango da : 

“PROPOSAMENA”. Hona hemen “B” kartazalean aurkeztu beharreko agiriak: 
 

 
  

a) Proposamen ekonomikoa, eskaintzaileak edo aurkezten duen pertsonak 
sinatuta, administrazio-klausula partikularren Pleguaren I Eranskin gisa 
agertzen den ereduaren arabera idatzita.  

b) Dokumentazio Teknikoa: Zerbitzua kudeatzeko proiektua. 
 

c) Zerbitzua emoteko jarriko dan ibilgailuaren datu zehatzak: plazak, neurriak, 
erosketa urtea, matrikula zenbakia, e.a. eta, matxura kasuan, ordezkatzeko 
erabiliko dan ibilgailuaren datu zehatzak (aurreko bardinak).  

d) Ez dira onartuko proposamen hauek: 

- Kontraesanak, ez aipatzeak, akatsak edo zirriborroak dituztenak, 
Administrazioak eskaintza aintzat hartzeko funtsezkotzat jotzen duena argi 
ikustea eragozten badute.   

- Aztertutako eta onartutako dokumentazioarekin bat ez datozenak.  

- Eskaintzaren aurrekontua edo gehienezko tasa gainditzen dutenak.  

- Proposamenaren zenbatekoan akats argia dutenak.  

- Pleguaren I. Eranskin gisa ezarritako proposamen eredua nabarmen aldatzen 
dutenak.  

- Eskaintzailearentzat bideraezin egiten duten akatsak edo funtsik ez dituztenak.  

e) Letretan adierazitako eskaintza zenbakietan adierazitakoarekin bat ez badator, 
letretan adierazitako kopurua nagusituko da; dokumentazioa aztertu eta gero, 
arrazoizko irizpideak erabiliz, Kontratazio Mahaiak beste jarrera bat hartzen ez 
badu salbu.  

f) Eskaintza bakoitzak proposamen bakarra aurkeztu ahal izango du. Pleguan 
baimena ematen bada bakarrik, soluzio aldakorrak izan ahalko ditu; hortaz, 
eskaintza ekonomikoak ere ezberdinak izan ahalko dira.  



 

 

 
 
21. ESLEIPENA, FORMALIZAZIOA ETA GASTUAK 
 
 Behin-behineko esleipena  hile biko epean egingo da, gehienez, proposamenak 
ireki eta biharamunetik kontatzen hasita. Behin-behineko erabakia lizitatzaileei 
jakinaraziko zaie. Horrez gain, web orrialdean publikatuko da. 
 
 Behin-behineko esleipenaren erabakia publikatu eta biharamunetik zenbatzen 
hasita 15 egun balioduneko epean, behin-behineko esleipenerako proposatuta dagoen 
lehiatzaileak honako hauek egin beharko ditu: 
 

a) Behin betiko bermea eta, egoki bada, berme osagarria jarri. 
 

b) Jendaurreko zabalkunde ofizialean gastuak egin badira, aldizkari ofizial eta 
argitaraldi bakar bateko gastuak ordaindu.  

 
c) Dokumentazio orokorraren artean, agiriren bat aurkeztu ez bada, hori 

aurkeztu. 
 

d)  Aurreko epea igarota, behin-betiko esleipena egingo da, hori web orrialdean 
publikatuko delarik.  
 

Azkenik, administrazio honen bulegoetara etorri, kontratua administrazio-agiri 
gisa formalizatzeko. Kontratua 10 egun balioduneko epean formalizatuko da, behin-
betiko esleipena jakinarazten den eguneko biharamunetik zenbatzen hasita. 

Kontratuaren behin betiko esleipena behin-behineko esleipendunari egitea ez 
denean bidezkoa, ez dituelako horretarako beharrezko baldintzak betetzen, beste 
lehiaketa bat egin aurretik, administrazioak, behin-behineko beste esleipen bat egin 
ahal izango du hurrengo lehiatzailearen edo lehiatzaileen alde, eskaintzak sailkatuta 
geratu diren hurrenkeraren arabera, betiere hori posible bada eta esleipendun berriak 
adostasuna agertu badu. Kasu horretan, esleipendun horri hamar laneguneko epea 
emango zaio aurreko ataleko bigarren paragrafoan adierazitakoa bete dezan. 

Prozedura hori erabili ahal izango da erregulazio harmonizatuari lotuta ez 
dauden kontratuen kasuan ere, hasitako kontratu bat betetzen jarraitzea bada kontua 
eta kontratu hori ebatzitzat adierazia izan bada 
 
 Kontratazio-organoak egingo duen esleipenaren bitartez, kontratuak indar 
juridikoa hartuko du. 
  
 Esleipendunaren erruagatik kontratua formalizatu gabe geratzen bada, 
Administrazioak bertan behera utzi ahal izango du kontratua, interesduna entzun eta 
gero, eta kalte-galerak ordainduko dira. 
 

 
 
22. KONTRATUA FORMALIZATZEARI ADMINISTRAZIOAK UKO EGITEA 
 

         Kontratazio organoak uko egiten badio deialdia egin ostean kontratu bat egiteari, 
edo esleipenerako prozedura berriz hastea erabakitzen badu, hautagaiei edo 
lehiatzaileei jakinaraziko die, eta Europako Batzordeari ere jakinaraziko dio erabaki 
hori kontratua Europar Batasuneko Egunkari Ofizialean argitaratu bada. 



 

 

Kontratua egiteari uko egitea edo prozedura bertan behera uztea kontratazio 
organoak baino ezin dezake erabaki, behin-behineko esleipenaren aurretik. Kasu 
bietan hautagaiei edo lehiatzaileei izan dituzten gastuak konpentsatuko zaizkie, 
iragarkian edo baldintza-agirian jasotako moduan, edo Administrazioaren 
erantzukizuna arautzen duten printzipio orokorren arabera. 

Espedientean behar bezala justifikatutako interes publikoko arrazoiengatik 
baino ezin izango zaio uko egin kontratu bat egiteari. Kasu horretan, ezin izango da 
xede berarekin beste lehiaketarik sustatu uko egite horren oinarria izan diren arrazoiek 
bere horretan dirauten bitartean. 

Prozeduraren uko egitearen oinarria kontratua prestatzeko arauetan edo esleipen 
prozedura arautzekoetan konpon ezin litekeen arau-haustea izan beharko da, eta 
arrazoi hori dagoela justifikatu beharko da espedientean. Uko egiteak ez du eragotziko 
beste lehiaketa prozedura bat hastea berehala. 
 
 
 
III. IZAERA, ERREGIMEN JURIDIKOA ETA JURISDIKZIO ESKUDUNA 
 
 
23. IZAERA ETA ERREGIMEN JURIDIKOA 
 
 Baldintza-agiri honen arabera egin behar den kontratua administrazio-mailakoa 
izango da, eta kontratuan bertan zehazten ez den guztiari dagokionez, bereziki Sektore 
Publikoaren Kontratuen 30/2007 Legean ezarritako arauak bete beharko dira. Horiez 
gainera, Herri Administrazioen Kontratuei buruzko Legearen Araudi Orokorrak, eta bai 
herri administrazioen kontratazioan erabili beharreko gainerakoak ere. 
 
  
Administrazio-baldintza zehatzen agiri honen eta espedientearekin batera doan 
dokumentazio teknikoaren artean kontraesanak izanez gero, agiri honetan zehaztutakoa 
nagusituko da. 
 
 
24. KONTRATAZIO ARLOKO ERREKURTSO BEREZIA 

30/2007 Legearen 37. Artikuluko 2. atalean aipatzen diren erabakiak, 
harmonizatutako erregulazioaren mende dauden kontratuen esleipen prozeduretan 
hartzeko, subentzionatutako kontratuak, II. Eranskineko 17.etik 27. kategoriara arte 
sailkatuta dauden eta 206.000 euroko edo gehiagokoak diren zerbitzu kontratuak, eta 
hastapen-gastuen aurrekontua 500.000 eurokoa eta iraupen epea bost urte baino 
gehiagokoa duten zerbitzu publikoen kudeaketa kontratuak barne, administrazioarekiko 
auzi-errekurtsoa jarri baino lehen, artikulu honetan arautzen den kontratazio arloko 
errekurtso bereziaren mende egongo dira. 97. artikuluan arautzen den larrialdiko 
tramite bidezko esleipen prozeduretan ebatzitako ekintzetan ez da errekurtso hau 
emango. 

Errekurtso bereziaren mende egon ahal izango dira behin-behineko esleipen 
akordioak, lehiaketa arautzen duten baldintza agiriak eta prestazioaren ezaugarriak 
ezartzen dituztenak, eta aurreko prozeduran hartutako tramite ekintzak, betiere azken 
horiek esleipenean zuzenean edo zeharka erabakitzen badute, prozedura jarraitzea 
eragozten badute edo defentsarik eza edo bidezko eskubideren edo interesen baten 
konpondu ezinezko galera eragiten badute. 



 

 

Aurreko paragrafoan aurreikusitakoez aparte beste ekintza batzuei eragiten 
dieten tramitazio akatsak espedientea egitea dagokion organoari edo kontratazio 
organoari jakinarazi ahal izango diete interesdunek, zuzen dezaten, eta behin-
behineko esleipen ekitaldia errekurritzerakoan interesdunek eragiten dieten 
irregulartasunak alegatu ahal izatearen kalterik gabe. 

Errekurtsoa beren bidezko eskubideetan edo interesetan kalteak jasan dituzten 
pertsona fisikoek eta juridikoek aurkeztu ahal izango dute, edo errekurtsoaren xedea 
diren erabakiengatik kaltetuak izan daitezkeenek eta, edozein kasutan, lehiatzaileek. 

Autonomia erkidego bakoitzeko arauek ezartzen dutenaren kalterik gabe (eta 
edozein kasutan, administrazio bidea agortzen duten erabakiak emango dituen organo 
batek izan beharko du eskumen hori), errekurtso berezia ebazteko eskumendunak 
izango dira: kontratazio organoa administrazio publiko baten kontratuak badira, edo 
erakunde kontratatzailea atxikita dagoen saileko, organoko, erakundeko edo 
organismoko burua edo haren zaintza daukana, horrek ez badauka administrazio 
publiko izaerarik. Azkeneko kasu horretan, erakunde kontratatzailea administrazio 
batekin baino gehiagorekin lotuta dagoenean, kontrol edo partaidetza nagusia 
daukanari dagokion organoa izango da eskumenduna. 

Kontratu subentzionatuei dagokienez, eskumena izango du subentzioa eman 
duen saileko, organoko, erakundeko edo organismoko titularrak, edo subentzioa eman 
duen erakundea atxikita dagoenekoak, horrek ez badauka administrazio publiko 
izaerarik. Sektore publikoko subjektu desberdinetako subentzioak dauden kasuetan, 
zenbateko handieneko subentzioa kontuan hartuta zehaztuko da eskumena eta, 
zenbateko berdinetan, lehenengo eman dena kontuan hartuta. 

Kontrako berariazko zehaztapenetan izan ezik, kontratazio arloko errekurtso 
berezia ebazteko eskumena kontratatzeko eskumenarekin batera eman dela ulertuko 
da. Hala ere, kalteen ondoriozko kalte-ordainak ezartzeko ahalmena ezin izango da 
eskuordetu, eta horren gainean, edozein kasutan, organo eskuordetzaileak ebatzi 
beharko du. Eragin horietarako, kalte-ordain bat onartzea bidezkotzat joz gero, 
espedientea organo eskuordetzaileari igorriko zaio, eta hark, aurretiaz eta berariaz 
eskumenak bereganatu beharrik gabe, dagokion errekurtsoaren gainean ebatziko du. 

Kontratazio arloan errekurtso berezia ezartzeko epea hamar lanegunekoa 
izango da, aurkaratutako ekintza jakinarazten edo argitaratzen den egunaren 
hurrengotik aurrera zenbatuta. Errekurritutako ekintza kontratuaren behin-behineko 
esleipena bada, epea zenbatuko da ekintza hori egunkari ofizial baten edo kontratazio 
organoaren kontratatzailearen eskakizunetan argitaratzen den egunaren biharamunetik 
aurrera, 135.4 artikuluan adierazitakoaren arabera. 

Errekurtso idazkia kontratazio organoaren erregistroan aurkeztu beharko da, 
edo errekurtsoaren gainean ebazteko eskumena daukan organoaren erregistroan. 
Idatzi horretako akatsak, hala badagokio, hiru laneguneko epean zuzendu beharko 
dira. 

Kontratuaren esleipen prozedura 96. artikuluan aurreikusitako premiazko bidetik 
tramitatzen bada, errekurtsoa aurkezteko epea zazpi lanegunekoa izango da, eta 
akatsak konpontzekoa bi lanegunekoa. 

Errekurritutako ekintza behin-behineko esleipena bada, kontratazio 
espedientearen tramitazioa bertan behera geratuko da errekurtsoa berariaz ebazten 
den arte, eta, beraz, ezin izango da behin betiko esleipenik egin ez kontratua egin. 



 

 

Hala ere, errekurtsoa enpresaburu batzuek, kopuru mugarik gabe, parte har dezaketen 
esparru akordio baten behin-behineko esleipen ekintza baten kontra ezarri bada, 
ebazpena emateko eskumena daukan organoak bertan behera geratzea altxatu ahal 
izango du errekurtsoa aurkeztu denetik bost lanegun igaro eta gero.  

Errekurtso bat aurkezten bada, horren berri emango zaie gainerako 
interesdunei, eta bost laneguneko epea emango zaie alegazioak aurkezteko. Era 
berean, espedientea tramitatu duen erakunde, organo edo zerbitzuari espedientea 
eskatuko zaio, eta hurrengo bi lanegunen barruan igorri beharko du dagokion txosten 
eta guzti. Lehiatzaileak, edozein kasutan, interesdunak izango dira errekurtsoen 
prozeduran. 

 Interesdunen alegazioak jaso ostean, edo alegazioak aurkezteko epea igaro 
ostean, eskumendun organoak hurrengo bost lanegunen barruan eman beharko du 
errekurtsoaren gaineko ebazpena, eta ebazpenaren berri interesdun guztiei eman 
beharko die. Edozein kasutan, errekurtsoa jarri zenetik hogei lanegun igaro badira eta 
ez bada ebazpenaren berri eman, interesdunak ez onartutzat jo ahal izango du 
administrazioarekiko auzi-errekurtsoa aurkezteko eraginetarako, berariazko ebazpena 
emateko betebeharraren kalterik gabe eta, hala badagokio, berariazko ebazpena 
ematen den bitartean, 7. atalean ezarritako bertan behera geratzea altxatu gabe. 

Errekurtsoaren ebazpenak errekurtsoa edo haren parte bat baietsiko ditu, edo 
formulatutako asmoak ezetsiko ditu, edo ez onartutzat adieraziko ditu, eta arrazoituta 
erabakiko ditu aurkeztutako kontu guztiak. Edozein kasutan, ebazpena bat etorriko da 
eskabidearekin eta, onartuz gero, esleipen prozeduran hartutako legez kanpoko 
erabakien deuseztapenaren gainean ebatziko du, lehiaketa iragarkian, gonbit 
iragarkian, baldintza-agirietan, kontratua edo lehiaketarekin edo esleipenarekin 
zerikusia daukan beste edozein dokumentu arautzeko baldintzetan jasotako ezaugarri 
tekniko, ekonomiko edo finantzario baztertzaileak ezabatzea barne hartuta, baita 
ekintzen atzeraeraginaren gainean edo prozedurako arau-haustearen ondorioz kalteak 
jaso dituzten pertsonei kalte-ordaina ematearen gainean ere. 

Errekurtsoaren ebazpenean erabakiko balitz kontratua beste lehiatzaile bati 
esleitzea, azkeneko horri hamar laneguneko epea emango zaio 135.4 artikuluko 
bigarren paragrafoan jasotakoa betetzeko. 

Errekurtsoaren ebazpenaren aurka administrazioarekiko auzi-errekurtsoa baino 
ezin izango da aurkeztu, Administrazioarekiko Auzietarako Eskumenei buruzko 
uztailaren 13ko 29/1998 Legean ezarritakoaren arabera 

 
 
25. JURISDIKZIO ESKUDUNA 
 
 Kontratutik sortzen diran auziak Administrazioarekiko auzien jurisdikzioaren 
menpe egongo dira. Nolanahi ere, bi alderdiek nahi izanez gero, auziak arbitrajearen 
bidez konpondu daitezke, indarrean dagoen legerian zehaztutakoarekin bat etorriz. 
 
 
 

....................., 20....(e)ko ............................aren .....(a) 
 
 
 
 



 

 

 
 
 
 

 
 

I ERANSKINA 
Proposamen ekonomikoaren eredua 

 
…………………………………………. Jaun/Andreak, 
………………………………………. Helbidearekin eta ……………….. 
zenbakiduneko NANarekin, nire izenean edo ………………………………………. 
Helbidea eta ……………………. IFZ  daukan ……………………………………… 
izeneko enpresaren ordez,  
 
AITORTZEN DUT: 
 
I.- ………………………………………………………………………………………. 
xedea daukan  kontratuaren lizitazio iragarkiaren berri izan dudala. 
II.- Kontratua arautzen dituen Baldintza Administratiboen eta Teknikoen Orriak 
ezagutzen dituela, horiek onartzen dituelarik. 
III.- Ordezkatzen dudan enpresak indarrean dagoen araudiak finkatutako 
baldintza eta irizpide guztiak betetzen dituela. 
IV.-Aipatutako kontratuaren betearazpena ………………..(zenbakitan/hitzetan) 
Eurotan, BEZ kanpo, proposatzen dudala. BEZari dagokion zenbatekoa 
………………€koa ( zenbakitan /hitzetan)  izango dala. 

 
 

Bermeon, 2008ko ………………………….ren …………an. 
 
 
Sinatuta: 
NAN: 
 
 
 
 
 



 

 

 
 

II ERANSKINA 
Zinpeko Aitorpenaren Eredua 

 
Jaun/Andreak,…………………zenbakiduneko NANarekin, 

………………………. helbidea eta ……………….IFZ daukan 
………………………………izeneko enpresaren ordez,  
 
KONTRATAZIO MAHAIAREN LEHENDAKARIAREN AURREAN AITORTZEN 

DU 
 

Sektore Publikoaren Kontratuen 30/2007 Legearen 49. Artikuluak 
ezartzen dituen debekuetatik bat bera ere ez duela. 

 
Eta dagozkion ondorioetarako jasota gera dadin, adierazpen hau 

sinatzen dut. 
 

 
Bermeon, 2008ko ……………………….ren ………..an. 

 
 
Sinatuta: 
NAN: 
 
 
 
 
 
 
 

 



 

 

 
 

IV ERANSKINA 
Eusko Jaurlaritzako Kontratisten Erregistroko edota Bizkaiko Foru 
Aldundiaren Lizitatzaileen Erregistroko datuen baliagarritasunaren 

Zinpeko Aitorpenaren Eredua 
 
 

………………………………………Jaun/Andreak,…………………zenbakid
uneko NANarekin , ………………………………………. helbidea eta 
……………….IFZ daukan ……………………………………….. izeneko 
enpresaren ordez,  
  
KONTRATAZIO MAHAIAREN LEHENDAKARIAREN AURREAN AITORTZEN 

DU 
 

Eusko Jaurlaritzako Kontratisten Erregistro Ofizialak edota Bizkaiko Foru 
Aldundiko Lizitatzaileen Erregistroak emandako ziurtagirian jasotzen diren 
datuen baliagarritasuna eta indarraldia, batez ere, Sektore Publikoaren 
Kontratuen 30/2007 Legearen 49. Artikuluari dagozkionak. 
 
 
 
Sinatuta: 
NAN: 

 
 


